Nafarroako Parlamentuko Mahaiak, 2020ko martxoaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, “Iruñerriko Mugikortasun Iraunkorrerako Plana. v2 proposamenak” dokumentuari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2020ko martxoaren 9an

GALDERAREN TESTUA
EH Bildu Nafarroa talde parlamentarioko Adolfo Araiz Flamariquek honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakien:
2016ko irailean sinatu zen “Nafarroako Foru Komunitateko Administrazioaren, Eskualdeko Hiri Garraioaren lurralde-eremuan sartutako udalen eta Iruñerriko Mankomunitatearen arteko lankidetza-hitzarmena, Iruñerriko Hiri Mugikortasun Iraunkorrerako Plana egiteko”. Sinatzaileen artean Nafarroako Gobernua zegoen.
2019ko martxoan “Iruñerriko Hiri Mugikortasun Iraunkorrerako Plana. v2 proposamenak” dokumentua onetsi zenetik, hiru toki entitate eta Nafarroako Gobernua dira hori onetsi ez duten bakarrak. Behin betiko dokumentu hori, hitzarmenaren 9. klausularen arabera, hogei administrazioek onetsi behar zuten.
Hori dela-eta, honako galdera hauek egiten ditut, idatziz erantzun dakien:
1.- Nafarroako Gobernuak zer dela-eta ez du sinatu gaur arte “Iruñerriko Hiri Mugikortasun Iraunkorrerako Plana. v2 proposamenak” behin betiko dokumentua?
2.- Gobernuak noiz dauka dokumentu hori sinatzeko asmoa?

